
 

 

 

04‐06‐2013 

Inatsisartut suleriaasianni § 37, naapertorlugu matumuuna imaattumik Naalakkersuisunut 

apeqquteqarpunga. 

 

Apeqqut:  Avataasiutit kilisaassuit rejerniutit angisuut pingaartumillu marlunnik qalorsuarsorlutik 

sinerissap qanittuani pisassiissutinik pisassaqalersimasut, taamaasillutillu basisliniep Disko Bugtillu 

iluanut appakaallutik aalisartartut unitsinniarlugit, Naalakkersuisut aalisarnermut inatsisip 

nutarterniarneqarneranut atatillugu sukannernerusumik pilersaaruteqarpaat? 

 

Inatsisartuni ilaasortaq Siverth K. Heilmann Atassut. 

 

Tunngavilersuut: 

 

Ilisimaneqartutuut sinerissap qanittuani aamma avataasiorluni rejerniarnermi kilisaatersornermi angissutsit 

aallaavigalugit killeqarfeqartinneqarput, ilaatigut saarulliit takkusimaaleraluttuinnarnerannik 

peqquteqartumik sinerissap ilarujussuani rejeqassuseq annikilliartuinnarpoq, taamaattumillu sinerissap 

qanittuani aalisarsinnaanermik akuersissummik peqartut aammalu sila ajortillugu avalannerunissamut 

sapersittariaqartartut peqassutsip malunnaatilimmik annikilliartuinnarnera ernumatigissallugu 

pissutissaqarpoq. 

 

Taamaattumillu isumaqarpunga, kilisaassuit rejerniutit angisuut marlunnik qalorsuarsortartut basisliniemut 

Disko Bugtimullu  pulallutik appakaallutik aalisartartut avataanut nuutinneqartariaqartut. Aalisartut 

ilisimalluarpaat kilisaassuit manna tikillugu qulaani pineqartumut appakaattartut. Aalisartitsitsineq 

taamatut ingerlatinneqaannassappat kilisaateeqqat mikinerusut nunamut tulaassuisarnermikkut 

suliffissaqartitsilluartartut imminut akilersinnaasumik aalisarsinnaanerat assut 

ulorianartorsiortinneqarnerat ernumanartorujussuuvoq iliuuseqarfigineqartariaqarlunilu.  

 

Ilisimatinneqarpunga Namminersorlutik Oqartussat pigisatsitut taasartakkagut ilaatigut matumani 

pineqartut. 

Neriuutigalugu Naalakkersuisut paasissutissiilluarumaartut aamma akissuteqarnissamut piffissarititaasup 
iluani akissuteqarfigineqarumaarlunga. 

 

Inussiarnersumik Inuulluaqqusilluta 

ATASSUT-mi Inatsisartuni Ilaasortat. 

ATASSUT I LANDSTINGET ATASSUT INATSISARTUNI 


